
Mart 2022. godine
Na osnovu člana 30. Statuta grda Visoko („Službene novine Grada Visoko“, broj: 10/21) i Budžeta Grada Visoko za 2022. godinu (Službeni glasnik Grada Visoko, broj: 13/21), Gradonačelnik d o n o s i:


PRAVILNIK
O RASPODJELI NOVČANIH SREDSTAVA ZA SUFINANSIRANJE TROŠKOVA VANTJELESNE OPLODNJE


Član 1.
Ovim Pravilnikom uređuju se uslovi, visina i način ostvarivanja prava na dodjelu jednokratne novčane pomoći za sufinansiranje troškova pružanja medicinskih usluga vantjelesne oplodnje (u daljem tekstu: jednokratna pomoć), ženama koje su u bračnoj ili vanbračnoj zajednici sa područja Grada Visoko. 

Član 2.
Sredstva utvrđena u razdjelu 0301001, ekonomski kod 614200, redni broj 1.2.10. Transfer pojedincima (liječenje, podrška vantjelesnoj oplodnji, ostvareni rezultati u sportu, nauci, kulturi...) raspoređuju se na osnovu Programa utroška sredstava Transfer pojedincima u Budžetu grada Visoko za 2022 godinu, broj: 01/1-2-212/22 od 04.03.2022 godine, po prijedlogu Službe za boračko-invalidsku zaštitu i društvene djelatnosti, a na osnovu podnesenih zahtjeva na protokol Grada Visoko. 

Član 3.
Kriteriji za ostvarivanje prava na jednokratnu pomoć iz člana 1. ovog Pravilnika su:

1. Da je žena koja  podnosi zahtjev u bračnoj zajednici prije početka postupka vantjelesne oplodnje ili u vanbračnoj zajednici u trajanju od najmanje tri godine prije početka postupka vantjelesne oplodnje;
2. Da je prebivalište jednog od bračnih/vanbračnih partnera na području Grada Visoko najmanje godinu dana prije podnošenja zahtjeva za ostvarivanje prava;
3. Preporuka zdravstvene ustanove koja se bavi medicinski potpomognutom oplodnjom;
4. Da žena nema više od 45 godina života.

Član 4.
(1) Pravo na jednokratnu pomoć može ostvariti žena koja ispunjava kriterije iz člana 3. Ovog Pravilnika za maksimalno dva pokušaja, na način da će Grad sufinansirati troškove postpuka vantjelesne oplodnje za prvi pokušaj u maksimalnom iznosu do 1.000,00 KM i drugi pokušaj u maksimalnom iznosu do 2.000,00 KM.
 

(2) Izuzetno od odredaba prethodnog stava ženama koje iz prvog i drugog pokušaja nisu ostvarile uspješnu trudnoću (nisu rodile dijete), Grad će sufinansirati troškove još jednog postupka vantjelesne oplodnje u visini iznosa do 2.000,00 KM.

(3) Žene koje nisu koristile sredstva za prvi i drugi pokušaj putem Službe na način iz stava (1) ovog člana mogu ostvariti pravo na sufinansiranje troškova postupka vantjelesne oplodnje za naredna dva pokušaja za koja podnesu zahtjev Službi u iznosu do 2.500,00 KM za jedan pokušaj.

Član 5.
(1) Ženama koje ostvare pravo na jednokratnu pomoć uplata sredstva će se vršiti putem nadležne Službe, a na osnovu predračuna ili računa troškova postupka vantjelesne oplodnje na račun podnosioca zahtjeva koji je ostvario pravo na jednokratnu pomoć.
(2) Ukoliko se postupak provodi u zdravstvenoj ustanovi koja se nalazi van teritorije Bosne i Hercegovine, uplata sredstava će se vršiti putem nadležne Službe, a na osnovu predračuna ili računa troškova postupka vantjelesne oplodnje te zdravstvene ustanove, na račun žene koja je ostvarila pravo na jednokratu pomoć.
(3) Po završetku provedenog postupka vantjelesne oplodnje korisnice prava su dužne u roku od mjesec dana dostaviti dokaz (račun i sl.) o namjenski utrošenim sredstvima dodijeljenim od strane Grada. 

Član 6.
Žene koje ispunjavaju kriterije za ostvarivanje prava iz ovog Pravilnika prilikom donošenja zahtjeva na propisanom obrascu za ostvarivanje prava dužne su dostaviti sljedeću dokumentaciju:

· Uvjerenje o kretanju podnosioca zahtjeva i bračnog/vanbračnog partnera; 
· Izvod iz matične knjige vjenčanih;
· Izjava o vanbračnoj zajednici (ukoliko nije sklopljen brak);
· Preporuka nadležne zdravstvene ustanove za postupak vantjelesne oplodnje;
· Predračun troškova vantjelesne oplodnje na kojem je navedeno koji je po redu postupak vantjelesne oplodnje za ženu;
· Tekuči račun podnosioca zahtjeva.


Član 7.
Ukoliko podnosilac zahtjeva namjenski ne iskoristi sredstva uplačena od strane Grada za sufinansiranje pokušaja vantjelesne oplodnje dužna je ta sredstva vratiti na transakcijski račun Grada.


Član 8.
Novčana pomoć će se dodjeljivati na osnovu podnesenog zahtjeva i po redosljedu primljenih zahtjeva, a do utroška obezbjeđenih sredstava Budžetom za tekuću godinu. 

Član 9.
U postupku realizacije ovog Pravilnika štititi će se privatnost i dostojanstvo osoba koje se od neplodnosti liječe vantjelesnom oplodnjom, te se neće javno iznositi imena i drugi lični podaci ovih osoba. 

Član 10.
Ovaj Pravilnik stupa na snagu narednog dana od dana objavljivanja na oglasnoj ploči Grada. 













Broj: 01/1-02-231/22                                                            GRADONAČELNIK
Visoko,08.03.2022. godina 
                                                                                          mr.sci. Mirza Ganić dipl.ing

